
七建墩臺一十有二召諸番論以利害給以耕爨諸番皆

稽首奉令總住安置約自後惟朔望許入城市易自是數

十年番害蝢除

五月總兵周尙文卒其子陳叙功伐乞卹典科臣沈束請

贈以封爵　上怒束肆欺市美令錦衣衛逮訊

六月日本遣使周良等入貢宴賞有差

八月户科給事中張秉壺疏請愼節財用納之

　〈震澤長語云　祖宗時歲用以黃蠟一事言之國初歲用不過二萬斤景泰天順加至八萬五千成化以後加〉

　〈至十二萬其餘可推也又正德十六年工部奏巾帽局缺內侍靴鞋令用紵絲紗羅皮張等料成化閒二十餘〉

　〈萬弘治閒至三十餘萬正德八九年至四十六萬末年至七十二萬〉

　〈按此我　朝內府歲用後來目增之大畧也卽此二者推之其餘可知矣〉

十一月廵撫河南胡纘宗以事按陽武知縣王聯削籍以

殺人事坐絞子策走京師以長至日暇朝衣隨班奏纘宗

以私隙故入人罪述其迎駕詩有穆王八駿飛空電湘竹

英皇淚不磨爲咒咀　上怒逮訊已命刑部尙書劉訒會

都御史屠僑大理沈良材勘王聯以死囚誣妄纘宗詩詞

頌美無謗計語嵩謂訒以同里故黨纘宗　上怒曰旣頌

美乃云湘竹英皇何耶纘宗廷杖與訒俱削籍僑良材奪

俸司官詔獄嵩平反公忠兼文大學士俸

庚戌〈嘉靖二十九年〉

--

三月廷試賜進士唐汝楫等及第出身有差

四月湖苗平張岳奉使至辰州集兩省官議皆謂林箐深

密累討無功撫之便卽不聽撫以兵戍守之使不出掠可

也無何賊復攻陷印江縣治擄去知縣徐文伯詔責岳岳

知撫無益戍守亦非策乃大集漢土官兵以進討參將石

邦憲屢破苗寇擒斬俘獲近二千餘人從賊首有名者五

十人擒獲龍許保幷其母女妻妾餘賊逃匿林箐凍餓死

者幾盡其巢寨俱已焚毀所窖藏米穀燒掘無遺具以捷

聞

六月虜犯大同總兵張達悉所部迎戰伏發圍數匝馬蹷

見殺副師林椿往援亦中流矢死事聞各贈官廕子賜謚

立祠祀之後科臣唐禹論張達二子世傑世俊血戰功詔

二子同廕倂繫總督郭宗皋廵撫陳耀各廷杖燿死宗皋

謫戍邊○釋漳州府知府盧璧等于獄

　〈璧先奉廵視朱紈命杳決所執通番諸囚已而副使柯喬都指揮盧鏜被逮論死執璧必欲同坐而人人立辨〉

　〈與璧無與科臣勘議改調詔令釋之盧璧仍守漢陽初璧在漳平白葉洞賊築堡塞興屯田用罪人唐弘臣破〉

　〈巨賊李大用船百艘自謂不世奇功而爲人所攘止以平賊督餉受獎賞爲不稱其功云〉

八月虜大入寇

　〈虜酋俺苓脫脫辛愛等紏合套虜入犯宣府不得入遂擁衆窺大同仇鸞奏虜東行且犯宣薊恐近京師乃移〉

　〈師居庸以備不虞及警報日亟乃發諸邊兵及京兵共三萬六千分布關隘虜自宣府走薊州塞攻古北口都〉

